
Step 1: When you don reach polling unit, join queue show yourself to INEC 
worker wey dem dey call APO III wey dey for the polling unit. E go determine 
whether na correct polling unit you dey and e go check if your foto wey dey 
your Permanent Voter Card (PVC) match your face.

Step 2: The INEC worker wey dem dey call APO I go request for your PVC and 
use BVAS machine to make sure say your card and details dey correct. E go 
ask you to put your finger on the machine to make sure say na you get the 
card wey you bring come polling unit. Name, photo and finger prints of 
everybody for polling unit dey inside the machine. 

Step 3: You go come go meet APO II who go request for your PVC to make 
sure say your name and details dey inside the register. E go mark your name 
come give you back your PVC.

Step 4: INEC worker wey dem dey call Presiding Officer (PO) go stamp, sign 
and put date for the back of your ballot paper.

Step 5: You go put ink for the tip of your finger, you go come use the finger 
stain the space or box wey dey for front of the political party wey you want 

Step 6: You go come comot for that secret place where you go thump print 
on top ballot paper, come go drop the ballot paper inside box for where 
people dey, make everybody see you.

Step 7: You go come comot for polling unit. You fit wait make dem announce 
result if you like but you must make sure say you no cause katatata.

§ Na everybody work to make sure say we protect and make 
Nigeria one

§ Make we no gree for our ogas dem, wey dey use us cause katakata 
against oursef.

§ Na our work to make sure say the way we dey worship God na 
personal thing

§ We must make sure say our language, culture and tribal groups 
promote unity and peace of our country and not tribal katakata.

§ Make we know say the wey we dey worship God no support 
katakata

§ E good make we know say hunger and sickness wey follow 
katakata no know where you come from, how you take dey 
worship .

§ Make we carry am for mind say the things wey we get as 
Nigerians, the way we dey enjoy freedom and bring progress to 
our lives, be  wetin join us together.

§ The things wey bring us together too strong pass our different 
languages, how we dey worship and who we dey support for 
politics. 

MESSAGE WEY GO MAKE YOUR VOTE COUNT

No vote for two (2) political parties oo

Na only one finger you go press for the right 
place for your ballot paper

No go press finger outside the box wey dey 
on top of your ballot paper

No allow make ink touch another place 

Make sure say your ballot paper no dey empty

No write anything on top your ballot paper, just 
thump print on am

No squeeze your ballot paper

Make sure say you put your ballot paper for the 
correct box

Find the political party wey you wan vote for 
on the ballot paper

VOTE AS VOTE AS E SUPPOSE BE!E SUPPOSE BE!VOTE AS E SUPPOSE BE!
VOTE WHO YOUR MIND TELL YOU MAKE YOU VOTEVOTE WHO YOUR MIND TELL YOU MAKE YOU VOTEVOTE WHO YOUR MIND TELL YOU MAKE YOU VOTE

No Allow Your Vote Dey Useless
Make Your Vote Mata!

Vote as e suppose be!
Vote who your mind tell you make you vote

No vote for two (2) political 
parties oo

Na only one finger you go press 
for the right place for your ballot 
paper

No go press finger outside the 
box wey dey on top of your 
ballot paper

No allow make ink touch 
another place 

Make sure say your ballot 
paper no dey empty

No write anything on top your 
ballot paper, just thump print 
on am

No squeeze your ballot paper

Make sure say you put your 
ballot paper for the correct box

Find the political party wey you 
wan vote for on the ballot paper



MY RIGHT AS COUNTRY PERSON
Chapter IV of the 1999 Constitution of the
Federal Republic of Nigeria (as amended)

#NO TALK BAD BELLE TALK

Bad belle talk no good, e fit cause katakata

E don cause katakata and gbege for other countries

E no go helep us do well for we country

E no dey make country grow and beta things no go dey happen

Katakata fit happen if we begin say this one na my tribal person, this 
one no follow me worship and this one no be my party person

We get right to talk no mean say we go dey talk bad belle talk; e no 
mean say we go dey talk wetin we no see and wetin we no know

We suppose use our differences bring everybody for we country together 

Make we no use the way we dey worship, our tribal person or allow 
people wey dey lead us, use us do katakata for their own mata

Make we love we country, respect and dey listen to each other

Make we talk together wetin dey worry us take am stop katakata 

Make we join hands with government stop bad belle talk, stop to 
dey talk wetin we no see or hear.

THE THINGS WEY WE SUPPOSE DO

Change begin With Me: No Talk Bad Belle Talk

Na my right to live

Na my right to respect other people, make other people 

respect me.

Na my right to waka freely or do my own thing

Na my right make people hear my own side of the mata

Na my right to leave my own life and get my own family life

Na my right to think well do wetin I wan do and how I wan 

take worship.

Na my right to say wetin dey my mind.

Na my right to gather with other people in peace.

Na my right to waka freely.

Na my right to dey equal with others; make nobody think say 

e beta pass me.

Na my right to get property anywhere for Nigeria. 

